
Annotatsiya: Ushbu maqolada kimyo fanidan masalalar yechish va shu asnoda 

ta’lim oluvchilarning fanni bilish darajasini oshirishda oʻqitish usullari haqida 

ma’lumotlar berilgan.  

Kimyo fanidan masala yechishni bilish predmetni ijodiy o’zlashtirishning asosiy 

mezoni hisoblanadi. Shuning uchun bitiruv imtihonlarida va oliy o’quv yurtlarida 

kirish imtihonlarida imtihon biletlariga hamma vaqt masalalar va avvalo hisoblashga 

doir masalalar kiritiladi. Bu fanni o’rganish jarayonida bilimlarni tekshirishning qulay 

usuli va ularni mustahkamlashning muhim vositasidir. 

Murakkablik darajasi yuqori, biroq oliy o’quv yurtlariga kiruvchilar darslik 

doirasidan chiqmaydigan masalalar odatda, kimyo fani bo’yicha yuqori talablar 

qo’yiladigan kimyo, biologiya, tibbiyot va boshqa oliy o’quv yurtlaridagi kirish 

imtihonlarida foydalaniladi. Kimyoviy formulalar va tenglamalar bo’yicha hisoblash 

bilan bog’liq masalalarni yechishda ko’pgina boshqa masalalar to’plamlaridan batafsil 

ko’rib chiqiladigan proportsiyalar tuzish metodidan emas balki, moddaning miqdori 

tog’risidagi tushunchalardan foydalaniladi. Kimyo fanini o’rganish muvoffaqiyatli 

chiqishi uchun har qanday ya’ni oddiy va murakkab masalalarni qunt bilan o’rganish, 

shuningdek ularning yetarlicha miqdorini mustaqil yechish lozim.  

Kimyo fizika va matematika fanlari bilan bir qatorda yuqori malakali 

mutaxassislar tayyorlashning asosini tashkil etadi. Tabiatda inson paydo bo’lishi bilan 

unda tabiatni, atrof-muhitni o’rganishi va undan foydalanish ko’nikmalari paydo 

bo’ladi. Hayotning rivojlanishi insonning o’zi va atrof-muhitni o’rab turgan borliqni 

o’rganishga intilishi natijasida tabiat va jamiyat to’g’risidagi fanlar kelib chiqadi. 

Shunday aniq fanlar qatoriga kimyo fani kiradi, atrofdagi barcha borliqni uni tashkiliy 

qismlarini moddalardan deb qaraydi. Moddalarni o’rganish bilan borliqni o’rganadi. 

Shu sababli kimyo moddalarni tarkibi, tuzulishi, xossalarini ularning bir turdan boshq 

turga o’tishi sabab va qonuniyatlarini o’rganadigan fandir. 

Kimyoning predmeti moddadir. Kimyo boshqa aniq fanlar: fizika, matematika, 

biologiya, geologiya va ijtimoiy fanlar: falsafa, ekologiya, iqtisodiyot bilan chambarchas 

bog’liqlikda o’rganadi. Kimyoning fan sifatida shakillanishida va rivojlanishi quyidagi 

uchta tarkibiy qism:  

a. Kuzatishlar, tadqiqotlar, dalillar 

b. Tushunchalar, nazariyalar , qonunlar 

v. Amaliyot mushtarakligi mahsulidir. 

  Kimyodan masala yechishni bilish o’rta maktab o’quvchilarining amaliy hayotda 

zarur bo’ladigan eng muhim malakalaridan biridir. Ba’zan, kimyoviy maslalar degan 

so’zdan asosan miqdoriy masalalar tushuniladi. Sababi amaliy hayotda shunday 

masalalar yechishga to’g’ri keladi. Ammo kimyo fanida sifatga oid masalalar kimyoviy 

tushunchalar, nazariyalar va qonuniyatlarga oid masalalar ancha katta ahamiyatga ega. 

Bu masalalar o’qituvchining o’quvchilar nazariy tayyorgarlik darajasini ancha oson 

bilib olishi, moddalar va ularning o’zgarishi to’g’risidagi bilimlarni mustahkamlashi 

hamda  chuqurlashtirishi, nazariy bilimlarni amalda tadbiq etishi, o’quvchilarning 

fikrlash doirasini kengaytirishi, o’quvchilarda kimyoviy tafakkur hosil qilishi uchun 

imkoniyat berdi. O’quvchilar kimyoviy masalalarni doimo, dars davomida aniq ma’lum 

tartibda (asta-sekin murakkablashib boradigan sistemada) yechib borganlari 

taqdirdagina o’quvchilarda kimyoviy masalalar yecha bilish qobilyatini muvoffaqiyat 

bilan hosil qilish mumkin.  

Kimyoviy masalalar klassifikatsiyasining ba’zi variantlariga misollar keltiramiz: 

1. Miqdoriy masalalar. Moddalarning formulalarini tuzish, valentligi asosida 

tuzish, kimyoviy tuzulish nazariyasi asosida tuzish, analizdan olingan ma’lumotlar 

asosida, elementlarning % bilan ifodalangan miqdoriga, moddalarning gazsimon 

holatdagi zichligi yoki og’irligiga qarab tuziladi. 

2. Formulalar bo’yicha hisoblash: Moddaning miqdoriy tarkibini har xil ifodalarda 

hisoblash, moddaning miqdoriy tarkibini shu moddadagi qo’shimchalarni hisobga 

olgan holatda toppish, gazsimon moddalarning vodorodga nisbatan va havoga 

nisbatan zichligini toppish, moddalarning molekulyar og’irligini topishdan iborat. 

3. Kimyoviy tenglamalar tuzish: koeffisentlar qo’yib tuzish, molekulyar va ionli 

ko’rinishda tuzish, oksidlanish-qaytarilish tenglamasi bo’yich hisob kitoblarni amalga 

oshirib tenglamalar tuzishdan iborat. 

4. Kimyoviy tenglamalar bo’yicha: moddalar massasini saqlanish qonuni bilan 

bog’liq hisoblash, reaksiyaga kirishuvchi moddalarning hajmi bilan ifodalangan 

miqdorini hisoblash. 

5. Eritmalarga doir hisoblar: har xil temperturalarda, erigan modda va erituvchi 

niqdorlarini hisoblash, zarur bo’lgan konsentratsiyali eritma tayyorlash uchun, eritma 

konsentratsiyasining o’zgarishi bilan og’liq bo’lgan hisoblar. 

Sifatga oid masalalar. 

1. Moddalarni bilib olish: ayni moddaga xos reaksiyalar, moddaning qanday 

elementlardan tashkil topganlanligi. 

2. Moddalarni tozalash: aralashmadan aytilgan moddani toppish va isbotlash, 

aralashmadan moddaning o’ziga xos fizik va kimyoviy xossalariga asoslanib ajratish. 

3. Moddani hosil qilish: bir yoki bir necha moddadan, dastlabki moddalarni 

ketma-ket o’zgartirish yo’li bilan, maxsus asbobdan foydalanib modda hosil qilish. 

4. Moddalarning klassifikatsiyasi: ayni bir sinfga kiradigan moddalarning A) 

empirik B) struktura formulalari, ayni bir sinfga kiradigan moddalar uchun xos 

reaksiyalar. 

1. Kimyoviy tushunchalar, masalan: hodisala, aralashmalar va toza moddalar, 

oddiy va murakkab moddalar; molekula va atom, oksidlanish-qaytarilish, ekzotermik-

endotermik va hokazo. 

2. Davriy qonun va atomlarning tuzilishi: kimyoviy elementlarning xossalarini 

davriy sistemadagi o’rniga qarab aniqlash.  

   Shuning uchun, kimyoni o’rganishda yuqoridagi fanlarni bilish shart, kimyo 

fanidan shu kungacha olgan va hozir olayotgan bilim doiramiz qanchalik kengayib 

borsa, shu fan bo’yicha yana bilishimiz kerak bo’lgan muammolar shunchalik ko’payib 

boradi. 

